ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

423. fundur byggðarráðs Húnaþings vestra, haldinn mánudaginn 23. janúar 2006 kl. 10:00 á skrifstofu sveitarstjóra.

Dagskrá:

1. Viðræður við Sýslumanninn á Blönduósi.

2. Viðræður við fulltrúa Hestamannafélagsins Þyts.

3. Viðræður við forstöðumann Tæknideildar.

4. Starfsskýrsla Skólabúðanna að Reykjum fyrir 2004-2005.

5. Bréf nemenda 6. bekkjar Grunnskóla Húnaþings vestra.

6. Bréf Heilbrigðiseftirlits Norðurlands vestra.

7. Ársskýrsla Bóka- og skjalasafns Húnaþings vestra 2005.

Afgreiðslur:

1. Til fundarins er mættur Bjarni Stefánsson, sýslumaður á Blönduósi ásamt Kristjáni Þorbjörnssyni, yfirlögregluþjóni og Gunnari Sigurðssyni, lögregluvarðstjóra. Farið var yfir núverandi skipulag almannavarnarmála í Húnavatnssýslum. Sýslumaður lagði fram drög að nýju skipulagi almannavarnarmála í Húnavatnssýslum. Sýslumaður óskaði eftir því að Húnaþing vestra tilnefni 1 fulltrúa í 3 manna almannavarnarnefnd Húnavatnssýslna. Nefndin verði skipuð Lögreglustjóranum á Blönduósi, einum fulltrúa Húnaþings vestra og einum fulltrúa Héraðsnefndar Austur - Húnavatnssýslu. Byggðarráð samþykkir að tilnefna sveitarstjóra sem aðalmann og oddvita sem varamann.
2. Sigrún Þórðardóttir og Kjartan Sveinsson, fulltrúar Hestamannafélagsins Þyts eru mætt til fundarins. Rætt um uppbyggingu upphitunarvallar og aðrar framkvæmdir á svæði félagsins í Kirkjuhvammi í tengslum við áform þess um að sækja um að halda Íslandsmót barna, unglinga og ungmenna í hestaíþróttum árið 2010. Byggðarráð felur sveitarstjóra að leggja drög að samningi við félagið þar um.

3. Forstöðumaður tæknideildar lagði fram upplýsingar um áætlaðan kostnað við að koma einni deild leikskóla fyrir að Kirkjuvegi 12 á Hvammstanga. Kostnaður vegna flutnings og aukins launakostnaðar er um 3 millj. kr. Samþykkt að vísa afgreiðslunni til endurskoðunar fjárhagsáætlunar ársins 2006.
4. Fram lögð til kynningar starfsskýrsla Skólabúðanna að Reykjum í Hrútafirði fyrir skólaárið 2004-2005.
5. Bréf nemenda 6. bekkjar Grunnskóla Húnaþings vestra lagt fram. Í bréfinu er óskað eftir því að hiti á sparkvelli verði aukinn. Tæknideild hefur þegar farið yfir málið með húsverði skólans og falið honum að fylgjast með hitastigi á sparkvelli.
6. Bréf Heilbrigðiseftirlits Norðurlands vestra lagt fram. Í bréfinu er óskað staðfestingar á gjaldskrá fyrir heilbrigðis- og mengunareftirlit á Norðurlandi vestra. Byggðarráð samþykkir gjaldskrána fyrir sitt leyti.
7. Ársskýrsla bóka- og skjalasafns Húnaþings vestra fyrir árið 2005 lögð fram til kynningar.
Samþykkt að taka á dagskrá:

8. Fram lagt bréf Prófastsins í Húnavatnsprófastsdæmi. Kynnt eru áform um að hitaveita verði lögð að prestsetrinu að Melstað og er óskað eftir viðræðum við Húnaþing vestra um hvort og með hvaða hætti þetta gæti orðið. Sveitarstjóra falið að ræða við bréfritara.
Fundargerð upplesin og samþykkt.

Fundi slitið kl. 12:15.

Elín R. Líndal(sign.),

Oddur Sigurðarson(sign.).
